
ИНДЕКС ВРЕДНОСТ НЕДЕЛНА ПРОМЕНА YTD % 
S&P 500 4.839,81 1,2% 1,5% 

NASDAQ 15.310,97 2,3% 2,0% 
DAX 16.555,13 -0,9% -1,2% 

МБИ 10 6.282,78 0,2% 2,7% 

Nikkei 225 35.963,27 1,1% 7,5% 

SHANGHAI COMPOSITE 2.832,28 -1,7% -4,8% 

Злато (фјучерс) 2.029,30 $ -1,1% -2,1% 

Нафта (Brent) 78,56 $ 0,3% 2,0% 

ОБВРЗНИЦИ ПРИНОС НЕДЕЛНА ПРОМЕНА YTD % 
US 10Y 4,13 % 4,8% 6,8% 
Germany 10Y 2,30 % 7,5% 13,6% 

MACEDO 2028 Y 5,45 % 1,5% 4,0% 

ВАЛУТИ ВРЕДНОСТ НЕДЕЛНА ПРОМЕНА YTD % 

DXY 103,07 0,9% 2,0% 

EUR/USD 1,090 -0,5% -1,3% 

*Извор: Refinitiv; Македонска берза  

 САД 

Индексите во САД остварија раст во текот на неделата кој главно беше сконцентриран 

во мал број на компании од растечките сектори. Најголем раст остварија компаниите од 

секторите информатичка технологија и полупроводници. Од компаниите со вештачка 

интелигенција најголем раст остварија компанијата Nvidia и AMD. Во четвртокот, акциите 

на Boeing значително се намалија по објавата на кварталниот извештај за работењето на 

компанијата и предупредувањето од аналитичарите за проблемите поврзани со 

безбедноста на авионите 737 MAX. При крајот на неделата, акцијата сепак порасна и 

врати дел од намалувањето. Податоците за малопродажбата покажаа значително 

поголем раст од очекувањата, па така за декември минатата година беше остварен раст 

од 0,6% наспроти очекувањата од 0,4%. Очекувањата за намалување на каматите во 2024 

година се намалија од 61,5% минатата недела на 13,1% во петокот, додека веројатноста за 

намалување на каматната стапка во март се намали од 81,0% на 47,4%. 

 Европа 

 

Индексите во Европа се намалија во тек на неделата. Индексот STOXX Europe 600 ја 

заврши неделата за 1,58% пониско. Намалувањето на индексите главно се должи на 

промената во очекувањата за намалувањето на каматните стапки. Германскиот DAX се 

намали за 0,89%, францускиот CAC 40 се намали за 1,25%, а италијанскиот FTSE MIB ја 

заврши неделата за 0,61% пониско. Приносот на германската 10 годишната државна 

обврзница се зголеми на околу 2,3%, наспроти приносот од истиот издавач со рок од 2 

години од 2,7%. Претседателката на ЕЦБ изјави дека каматните стапки ќе се намалат во 

текот на летото годинава, наместо очекувањата на пазарот дека ќе се намалат на пролет. 

Германската економија според прелиминарните проекции во последниот квартал се 

намали за 0,3%, меѓутоа поради нагорната ревизија за претходниот квартал, сепак 

избегна техничка рецесија. Во Велика Британија, годишната стапка на инфлација порасна 

од 3,9% на 4,0% во декември наспроти ноември минатата година. 

 

 

 Азија 

 

Акциите во Јапонија остварија раст минатата недела, како резултат на слабеењето на 

јенот во однос на американскиот долар. Индексот Nikkei 225 се зголеми за 1,1%, а 

индексот TOPIX се зголеми за 0,6%. По земјотресот, сите дилеми околу можното 

напуштање на ултра експанзивната монетарна политика згаснаа. Јенот во однос на УСД се 

намали на најниско ниво во последниот месец или околу 148 јени за УСД. 

Индексите во Кина забележаа намалување како резултат на показателите кои 

укажуваат на понизок економски раст. Индексот Shanghai Composite се намали за 1,72%, а 

индексот CSI 300 ја заврши неделата за 0,44% пониско. Во Хонг Конг, индексот Hang Seng 

се намали за 5,76%. Бруто домашниот производ на Кина се зголеми за 5,2% во четвртиот 

квартал во споредба со претходната година. На квартално ниво, економијата порасна за 

1,0% наспроти растот од 0,8% во претходниот квартал. Малопродажбата на годишно ниво 

за ноември се зголеми за 7,4%, наспроти 10,1% во декември. 

Можности за инвестирање во наредниот период 

 

 

Во 2023 година, глобалниот економски раст успори, а макроекономскиот 

амбиент се влоши. Делумно тоа беше предизвикано од растот на цените на потрошните 

добра што ја намали куповна моќ на потрошувачите и предизвика пад на реалната 

потрошувачка. Централните банки ја продолжија борбата со инфлацијата и сеуште 

водат рестриктивна монетарна политика.  

 

Во ваков амбиент, цените на берзанските стоки почнаа да се намалуваат, но сеуште 

постои нагорен притисок врз цените со оглед на силниот пазар на труд и растот на 

цените на енергенсите. Во очекување на намалување на каматните стапки и 

избегнување на рецесијата, инвеститорите преферираа инвестирање во акции, 

обврзници, но и во циклични компании, особено во оние кои работат на проекти 

поврзани со вештачката интелигенција, електрични возила, виртуелна реалност и 

слично.  

 

Во овие услови, фондовите на КБ Публикум инвест АД Скопје нудат можност 

инвеститорите да остварат соодветен принос во новонастанатите трендови и промени.  

 

Имено, КБ Публикум- Балансиран и КБ Публикум- Обврзници се оптимални за 

поконзервативни инвеститори кои сакаат да остварат повисок принос од кеш 

фондовите и депозитите. За оние инвеститори кои очекуваат дека ќе има намалување 

на каматните стапки за поттикнување на економскиот раст, што поволно влијае врз 

растот на златото, фондот КБ Публикум- Златен е одлична можност, заеднo со фондот 

КБ Публикум- Обврзници како поконзервативна опција.  

 

Од друга страна, фондот КБ Публикум- Акции и КБ Публикум- МБИ10 нудат одлична 

можност за инвеститорите кои очекуваат дека ќе се избегне рецесија и ќе се 

стабилизираат монетарните политики на глобално ниво. За инвеститорите кои сакаат да 

заштедат на пократок период, максимум до 1 година, а воедно да остварат атрактивен 

принос, најповолен е фондот КБ Публикум- Паричен. 


